Nafarroako Alderdi Popularrari atxikitako foru parlamentari Maribel García Malo andreak galdera hau egin du, idatziz erantzun dakion (11-24/PES-00183):
· Eskubide Sozialetako, Ekonomia Sozialeko eta Enpleguko Departamentua nola egiten ari da eraginkortasunaren gaineko kontrola entitatearen jardueraren helburuak nola bete diren ebaluatzeko? Zer tresna erabiltzen ari da horretarako?
Hona Nafarroako Gobernuko Eskubide Sozialetako, Ekonomia Sozialeko eta Enpleguko kontseilariak horri buruz ematen duen informazioa:
Jarraian jasota daude gaur egun erabiltzen diren askotariko tresnak eraginkortasunaren gaineko kontrola egiteko entitatearen jardueraren helburuak nola bete diren ebaluatzeko.
Kudeaketako enkargu instituzional bakoitzerako:
· Gizain Fundazioko Patronatuak kasuan kasuko aurrekontua onesten du –gehieneko gastuaren muga– (banakatuta zehazten da zentroko/zerbitzuetako langileen kostuekin, zentroaren/zerbitzuaren funtzionamendu gastu orokorrekin, Gizain Fundazioaren egituraren gastu egozgarriekin). Oro har aribideko urteko irailean, aribideko urteko abendutik hurrengo urteko azarora bitarteko enkargurako.
· Gerora arlo nahiz zuzendaritza bakoitzarekin egokitzen dira aurrekontua eta enkargua gauzatzeko baldintza teknikoak (Pertsonen Autonomiarako eta Garapenerako Nafarroako Agentziarekin adingabeentzako zentroetako kudeaketako enkarguak eta Babes Sozialaren eta Garapenerako Lankidetzaren Zuzendaritza Nagusiarekin, berriz gizarte zerbitzuen zentroetako eta BGDS/EB izapidetzeko unitateetako kudeaketako enkarguak). Arlo nahiz zuzendaritza bakoitzak enkargu instituzionalaren kasuan kasuko ebazpena eta gauzatzeko baldintzak jasotzen dituen dokumentua ematen ditu.
Enkargu instituzionalen garapenaren kontrola eta ikuskapena:
1) Gizain Fundazioarekin departamentuarteko koordinaziorako Zuzendaritza Batzordea arduratuko da enkargua behar bezala betetzen dela kontrolatu eta jarraipena egiteaz, ezertan galarazi gabe ekipo nahiz zentro bakoitzak koordinatzeko eta jarraipen teknikoa egiteko sistema. Zentroetako kontu-hartzailetza arloetan eskumena duten unitate organikoen ordezkariak izanen ditu Batzordeak, eta honako hauek osatuko ute:
· Babes Sozialaren eta Garapenerako Lankidetzaren zuzendari nagusia.
· Pertsonen Autonomiarako eta Garapenerako Nafarroako Agentziaren zuzendari kudeatzailea.
· Familiaren eta Adingabeen zuzendariordea.
· Nafarroako Berdintasunerako Institutuaren zuzendaria.
· Oinarrizko Laguntzaren eta Gizarteratze-lanaren Zerbitzuko zuzendaria.
· Gizain Fundazioaren zuzendari kudeatzailea.
· Gizain Fundazioaren zuzendari teknikoa.
(Batzordeak urtean bi aldiz ditu bilerak)
2) Kontrol eta jarraipen teknikoko mekanismoak honen bidez egiten dira:
Dokumentuak:
· Urteko oroitidazkiak.
· Eskubide Sozialetako Departamentuaren atal/zuzendariordetza bakoitzaren premien nahiz interesen arabera eskatutako txostenak.
· Prozedura eskuliburuak (eguneraketak).
· Protokoloak.
· Burutzek Zuzendaritza Teknikoari posta elektroniko bidez egindako kontsulta zehatzak.
Aldizkako bilerak noizean behin (hilero, bi hilean behin edota hiruhilekoan behin Nafarroako Gobernuaren askotariko burutzen erabakiz):
Gizain Fundazioaren Zuzendaritza Teknikoa eta Nafarroako Gobernuaren burutza bakoitza (prozedura eta estrategia analizatzeko, xedeen betetzea eta garapena ere bai):
· Familiaren eta Adingabeen Zuzendariordetza.
· Babesgabetasun Egoeren Balorazio Atalaren burutza.
· Zaintza Kudeatzeko eta Neurri Judizialak Betearazteko Atala.
· Oinarrizko Laguntzaren eta Gizarte Inklusioaren Zerbitzua (Gizarte Zerbitzuetako Oinarrizko Laguntzaren Koordinazio Atala eta Zuzendaritza).
· Gizarte Inklusiorako eta Gutxiengoei Arreta Emateko Atala.
· Diru-sarreren Bermearen eta Garapenerako Lankidetzaren Zerbitzua.
· Neurri Judizialak Betearazteko Bulegoa.
· Nafarroako Berdintasunerako Institutuko Berdintasunerako Gobernantzaren Zuzendariordetza.
Baterako batzordeetan eta lan mahaietan parte hartzea, maila tekniko-operatiboan, esku-hartze zuzeneko beste eragile batzuekin batera, edo maila estrategikokoetan (NGrekin bakarrik):
· Nafarroako Adingabeen Mahaia (NGrekin, HNATren koordinazioarekin eta OGZetako eta Iruñeko Auzo Unitateetako ordezkariekin batera). Hiru hilean behin.
· Departamentuko Adingabeen Mahaia (Adingabeen Zuzendariordetza, Oinarrizko Osasun Laguntza eta Gizain Fundazioko zuzendari nagusia).  Bi hilean behin.
· Nafarroako Oinarrizko Osasun Laguntzako Ikuskapen Mahaia (Oinarrizko Osasun Laguntza, GSko zentroak eta Gizain Fundazioko zuzendari-kudeatzailea). Hilean behin.
· Gizarteratzeko eta Laneratzeko ikuskapena (Gizarteratzea, Gizain Fundazioko Gizarteratze eta Laneratze Taldeetako koordinatzaileak eta Gizain Fundazioko zuzendari-kudeatzailea). Hiru hilean behin.
· Indarkeriaren Biktimei Laguntza Orohartzailea emateko Lantaldeen Ikuskapen Mahaia (NABI, Indarkeriaren biktimei laguntza orohartzailea emateko lantaldeen koordinatzaileak eta Gizain Fundazioko zuzendari-kudeatzailea). Hiru hilean behin.
· Indarkeriaren Biktimei Laguntza Orohartzailea emateko Zentroen Ikuskapen Mahaia (NABI, Indarkeriaren biktimei laguntza orohartzailea emateko zentroen koordinatzaileak eta Gizain Fundazioko zuzendari-kudeatzailea). Hiru hilean behin.
· Izapidetze Unitate Administratiboen Ikuskapen Mahaia (Diru-sarreren Bermea eta Garapenerako Lankidetza, izapidetze unitate administratiboen koordinatzailea eta Gizain Fundazioko zuzendari-kudeatzailea). Hilero.
Horrez gainera, HNATen, behaketa eta harrera zentroen, gazteen justizia eta eskubideen batzordeen eta izapidetze unitate administratiboen kasuan, ikuskapena koordinazioko figurekin egiten da zuzenean, Familiaren eta Adingabeen Zuzendariordetzarekin zuzeneko bilerak eginda bi hilean behin. Eduki operatibokoak izaten dira.
Halaber, Zuzendaritza Teknikoen barnean kontroleko eta ikuskapeneko honako jarduketa hauek egiten dira:
· Hilean behingo bilerak zentro bakoitzeko koordinatzaileekin.
· Hilean behingo bilerak antzeko zentroetako koordinatzaile guztiekin.
· Hilean behingo bilerak antzeko taldeetako koordinatzaile guztiekin.
· Mezu elektronikoak kontsultak eta WhatsAppak erantzuteko.
· Prozedurak, erregistroak eta protokoloak.
· FAQak (ohiko galderak eta erantzunak) eta prozedurazko eskuliburuak.
Gizain Fundazioaren Estrategiaren jarraipena egiteko, adierazleen lehenengo multzo bat dago diseinatuta (Excela erantsi da). Eraikitzen ai den sistema da, kudeaketa aurreratuaren ereduarekin eta plan estrategiko berria osatzeko prozesuarekin lerrokatzeko.
Azkenik, azpimarratu behar da GIZAIN Fundazioari egindako lanak enkargatzeko izapidetutako espediente guztiek, Nafarroako Foru Komunitatearen Administrazioko erakunde instrumentala den aldetik, nahitaezko txosten teknikoak eta juridikoak dituztela, bai eta Ekonomia eta Ogasun Departamentuak Eskubide Sozialetako, Ekonomia Sozialeko eta Enpleguko Departamentuan eskuordetutako kontu-hartzailetzaren aldeko fiskalizazioa ere.
Hori guztia jakinarazten dizut, Nafarroako Parlamentuko Erregelamenduaren 215. artikulua betez.
Iruñean, 2024ko maiatzaren 6an.
Eskubide Sozialetako, Ekonomia Sozialeko eta Enpleguko kontseilaria: María Carmen Maeztu Villafranca
(Oharra: Aipatu eranskina foru parlamentarien eskura dago Parlamentuaren kudeaketarako Ágora sisteman).

